 ЭКСПЕРТИЗА ЎТКАЗИШ БЎЙИЧА 

№79-Э -сонли ШАРТНОМА 
Тошкент ш.



                          
                                              08.06.2022 й.
Ўзбекистон Республикаси Қурилиш вазирлиги томонидан аккредитацияланган «___________________» Маъсулияти чекланган жамияти (кейинги ўринларда «Бажарувчи» деб юритилади) номидан низом асосида фаолият юритувчи директор _______________ бир томондан ва «Toshkentsuvqurilishinvest» давлат муассасиси (кейинги ўринлар «Буюртмачи» деб юритилади) номидан Низом асосида фаолият юритувчи директор С.Эргашев иккинчи томондан, биргаликда  «Томонлар»,  қуйидагилар тўғрисида мазкур шартномани туздилар:
I. ШАРТНОМА ПРЕДМЕТИ
1.1. Мазкур шартномага мувофиқ, Буюртмачининг топшириғи бўйича: “Тошкент вилояти Нурафшон шаҳар ҳудудини кесиб ўтувчи хўжаликлараро каналларнинг икки ёнини темир-бетон қоплама билан ёпиш ва 4 метр кенгликдаги йўлни қуриш” ишлари юзасидан ишлаб чикилган лойиҳа-смета ҳужжатларини экспертизадан ўтказиш мажбуриятини олади, Буюртмачи, уз навбатида, экспертизадан ўтказиш ишлари учун тўловни амалга ошириш мажбуриятини олади.
1.2. Экспертизани ўтказиш муддати мазкур шартноманинг 2.2-бандига мувофиқ Буюртмачи томондан олдиндан пул маблағлари ўтказилгандан сўнг 7 иш куни, агар Буюртмачига ҳужжатларни тақдим этиш бўйича (камчиликларни бартараф этиш тўғрисида) хат юборилган бўлса, ишларни бажариш муддати Бажарувчининг хатида белгиланган даврга мутаносиб равишда узайтирилади. 
1.3. Экспертизадан ўтказиш ишларининг якуний натижаси эксперт хулосаси ҳисобланади.

1.4. Бажарувчи мустақил равишда ҳамда учинчи шахсларни жалб этиш билан Буюртмачи манфаатларини кўзлаб ишларни бажаради. 

II. ШАРТНОМА БАҲОСИ ВА ЎЗАРО ҲИСОБ-КИТОБ ТАРТИБИ
2.1.  Шартнома баҳоси ва экспертизадан ўтказиш ишларининг умумий қиймати:  ____________ (___________) сўм.
2.2. Буюртмачи Бажарувчига шартнома имзолангандан сўнг 10 (ўн) кун ичида шартнома умумий қийматининг 30 % миқдорини олдиндан тўлайди, шартнома суммасининг қолган қисмини лойиха ишлари бажарилиб, ҳисобварақ-фактура ва далолатнома имзолангандан сўнг 10 банк иш куни мобайнида ўтказиб беради
2.3. Экспертизадан ўтказиш ишлари бажарилиб, ўзаро тўлиқ ҳисоб-китоб қилингандан сўнг, Бажарувчи айбдор бўлмаган тақдирда мазкур шартнома предмети бўйича такроран экспертизага тақдим этилса, такрорий экспертизадан ўтказиш учун хақ тўлаш янги шартнома тузиш орқали амалга оширилади.
2.4. Шартнома мажбуриятлари бекор қилинганда, шартномавий ҳужжатлар (бажарувчининг нусхалари) ҳамда қайта ишлашга ва такомиллаштиришга қайтарилган лойиҳа материаллари тақдим этилмаганда, бажарилган иш ҳажмидан қатъий назар тўланган маблағлар қайтарилмайди.

III. ТОМОНЛАРНИНГ МАЖБУРИЯТЛАРИ            
3.1. Бажарувчи тақдим этилган лойиҳа хужжатларини Ўзбекистон Республикасининг амалдаги норматив-ҳуқуқий хужжатларига мувофиқ экспертизадан ўтказиш мажбуриятини олади;

3.2. Буюртмачи мазкур шартнома юзасидан қуйидаги мажбуриятларни олади:

а) Бажарувчига экспертизадан ўтказиш учун зарурий тегишли ҳужжатларни ўз вақтида тўлиқ тақдим этиш;

б) экспертизадан ўтказиш хизмати ҳақини ўз муддатида шартноманинг 2.2-бандига мувофиқ тўловни амалга ошириш;

в) экспертиза хулосасини олиш билан биргаликда экспертизадан ўтказиш учун тақдим этилган ҳужжатларни қабул қилиб олиш. Ҳужжатлар олиб кетилмаган тақдирда Бажарувчи уларнинг сақланиши учун жавоб бермайди.
IV. ТОМОНЛАРНИНГ ЖАВОБГАРЛИГИ, НИЗОЛАРНИ ХАЛ ҚИЛИШ ТАРТИБИ
4.1. Буюртмачи Бажарувчига бажарилган ишлар учун тўловнинг кечиктирилган ҳар бир куни учун шартнома баҳосининг 0,4% миқдорида пеня тўлайди, бироқ пенянинг умумий миқдори шартнома баҳосининг    50 фоизидан ошиб кетмаслиги лозим. 

4.2. Бажарувчи Буюртмачига экспертизадан ўтказиш ишларини бажармаганда ёки ўз вақтида бажармаганда кечиктирилган ҳар бир кун учун шартнома баҳосининг 0,5 % миқдорида пеня тўлайди, бироқ пенянинг умумий миқдори шартнома баҳосининг 50 фоизидан ошиб кетмаслиги лозим.
4.3. Томонларнинг мазкур шартномада назарда тутилмаган жавобгарлиги Ўзбекистон Республикасининг амалдаги  қонун ҳужжатларига мувофиқ белгиланади.
4.4. Мазкур шартноманинг бажарилиши юзасидан томонлар ўртасида келиб чиқадиган низолар ва келишмовчилик музокаралар йўли билан ҳал этилади.

4.5. Низоларни музокоралар йўли билан ҳал этишнинг имкони бўлмаган тақдирда, келишмовчиликларни бартараф этиш Ўзбекистон Республикасининг амалдаги қонун ҳужжатларига мувофиқ ўрнатилган тартибда Тошкент шаҳар туманлараро иқтисодий судида кўриб чиқилади.
V. ШАРТНОМАНИ ЎЗГАРТИРИШ ЁКИ БЕКОР ҚИЛИШ ТАРТИБИ
5.1. Ушбу шартномага ҳар қандай ўзгартириш ва қўшимчалар киритиш улар ёзма равишда расмийлаштирилган ва тарафларнинг ваколатли шахслари томонидан имзоланган тақдирда хақиқий ҳисобланади. 

5.2 Шартномани муддатидан олдин бекор қилишга тарафларнинг келишувига мувофиқ ёки Ўзбекистон Республикасини амалдаги конун хужжатларида назарда тутилган асосларга кўра, етказилган зарар қопланган ҳолда йўл қўйилади.

5.3. Буюртмачи хизматларнинг белгиланган баҳосини тўлиқ тўлаш шарти билан ушбу шартномани бекор қилишни талаб қилишга ҳакли, шартнома Бажарувчининг айбли харакатлари туфайли бекор қилинган ҳоллар бундан мустасно.

5.4. Бажарувчи ушбу шартнома бекор қилиниши туфайли Буюртмачига етказилган зарарнинг ҳаммасини тўлаш шарти билан ушбу шартномани бекор қилишни талаб қилишга ҳакли, шартнома Буюртмачининг айби билан бекор қилинган ҳоллар бундан мустасно.

5.5. Шартномани бекор қилиш ҳакида қарорга келган тараф иккинчи тарафга 3 кун олдин ёзма билдиришнома юбориши шарт.
VI ФОРС-МАЖОР

6.1. Тарафлар ихтиёрига боғлиқ бўлмаган, уларни олдиндан билиш ёки олдини олиш имконияти бўлмаган ҳолатлар (енгиб бўлмас куч) оқибатида мажбуриятларни бажармаганлик ёки лозим даражада бажармаганлик учун тарафларнинг бирортаси иккинчи тараф олдида жавобгар эмасдир. Форс-мажор ҳолатлари деб қуйидагилар ҳисобланади:
- табиий офатлар, ёнғин, эпидемия, авария ҳамда бошқа омиллар ва ҳолатлар, бундай ҳолда мажбуриятларни бажариш муддатлари форс-мажор ҳолатининг давом этиш муддатига мутаносиб тарзда узайтирилади.

6.2. Иккала тараф мазкур шартнома бўйича мажбуриятларни бажаришга тўсқинлик қилувчи форс-мажор ҳолатларининг бошланганлиги ва тугаганлиги тўғрисида бир-бирларини зудлик билан хабардор қилишлари лозим. 

6.3. Форс-мажор ҳолатларини важ қилиб келтираётган тараф уларнинг тасдиғи сифатида ваколатли давлат органининг тегишли ҳужжатини тақдим этиши шарт.
VII. ШАРТНОМАНИНГ АМАЛ ҚИЛИШ МУДДАТИ
7.1. Шартнома томонлар имзолаганидан ва Молия вазирлиги Ғазначилиги рўйхатидан ўткандан сўнг қонуний кучга киради. Шартномани имзолаш санаси муқаддимада кўрсатилади. 

7.2. Шартнома 2022 йил 31 декабргача амал қилади.

7.3. Мазкур шартнома икки нусхада тузилди. Иккала нусхада айнан бир хил ва тенг юридик кучга эга.

Томонларнинг манзиллари ва реквизитлари:
	Топширди Бажарувчи:

.

Директор  ___________________ __________
	Қабул қилди Буюртмачи:
«Toshkentsuvqurilishinvest» ДМ
Манзил:Тошкент шахри Бектемир тумани Роҳат кўчаси 13-уй

Тел/Факс: (71) 230-73-69 , 230-73-67

Ш/х: 10002186026264704249801170146
Марказий банкнинг Тошкент ш. ХККМ

СТИР: 200663619; ОКEД: 70220

Ғазначилик бўлинмаси номи: Молия вазирлиги 
Ғазначилиги амалиёт бошқармаси 

Ғазна х/в: 23402000300100001010

Банкнинг номи: Марказий банкнинг Тошкент ш.
ХККМ. МФО: 00014

Ғазначилик бўлинмаси СТИРи: 201122919

     Директор________________ С. Эргашев  


Ҳуқуқшунос__________________А.Ражабов
